
FOYDA SOLIG‘I 
MA’MURIYATCHILIGINI 
TASHKIL ETISHNING AYRIM 
MASALALARI

Idirisov Alisher Otajonovich
Toshkent davlat iqtisodiyot universiteti mustaqil tadqiqotchisi

Annotatsiya: Ushbu maqolada mamlakatimizda foyda solig‘i ma’muriyatchiligini tashkil etish masalalari, jumladan, daro-
madlar va xarajatlarning guruhlanishi, soliqni hisoblab chiqarish va to‘lash tartib-qoidalari bilan bog‘liq munosabatlar 
to‘g‘risida so‘z yuritiladi.

Kalit sо‘zlar: Foyda solig‘i, soliq solish obyekti va soliq bazasi, daromadlar, xarajatlar, zararlar, soliq davri, soliq stavkalari, 
soliqni hisoblab chiqarish va to‘lash tartibi.

Abstract: This article discusses the organization of income tax administration in our country, including the grouping of 
income and expenses, the relationship with the calculation and procedure for paying taxes.

Key words: Income tax, object of taxation and tax base, income, expenses, losses, tax period, tax rates, procedure for 
calculating and paying tax.

Аннотация: В данной статье рассматриваются вопросы организации администрирования налога на прибыль в 
нашей стране, в том числе группировка доходов и расходов, взаимосвязь с исчислением и порядком уплаты 
налогов. 

Ключевые слова: Налог на прибыль, объект налогообложения и налоговая база, доходы, расходы, убытки, 
налоговый период, налоговые ставки, порядок исчисления и уплаты налога.

K I R I S H
Mamlakatimiz iqtisodiyotini jadal rivojlantirish va investitsiyaviy jozibadorligini yaxshilash haqida so‘z yuri

tilar ekan, buning uchun soliq yukini izchillik bilan kamaytirish, soliq solish tizimini, bojxona tartib-taomillarini 
soddalashtirish, shuningdek, soliq va bojxona ma’muriyatchiligini takomillashtirish zarurati yuzaga keladi.

Aytish o‘rinliki, keyingi yillarda mamlakatimizni ijtimoiy-iqtisodiy jihatdan rivojlantirish, tadbirkorlarni 
qo‘llab-quvvatlash hamda ular uchun teng raqobat sharoitlarini yaratish maqsadida jadal islohotlar amalga 
oshirilmoqda, jumladan, soliq yukini pasaytirish, soliq va bojxona ma’muriyatchiligini yanada takomillashtirish 
bo‘yicha keng ko‘lamli choralar ko‘rilmoqda.

Prezidentimiz tomonidan mahalliy ishlab chiqaruvchilarning raqobatbardoshligini oshirish, biznes yuritishni 
soddalashtirish va soliq yukini kamaytirishga qaratilgan tashabbuslari natijasida bugungi kundagi soliq siyosa
tining asosiy yo‘nalishlarini amalga oshirish uchun zarur huquqiy shart-sharoitlar yaratilishiga xizmat qilmoqda.

Ta’kidlash joizki, har qanday davlat barqaror iqtisodiy rivojlanishni ta’minlashi va o‘z oldiga qo‘ygan vazi-
falarini to‘laqonli bajarishi uchun moliyaviy asoslarga tayanadi. Aytish mumkinki, bu jarayonda soliqlarning 
ahamiyati katta hisoblanadi. Mamlakatimizda ham soliqlar va yig‘imlar davlat budjetining asosiy daromad 
manbai hisoblanadi. Bizningcha, bugungi kunda soliq ma’muriyatchiligi tizimining samarali yo‘lga qo‘yilishi dol-
zarb masaladir. Chunki buning pirovard natijasida davlat budjetining daromad manbai, tadbirkorlik faoliyatini 
qo‘llab-quvvatlash, aholini ijtimoiy himoya qilish va boshqa shu kabi bir qancha masalalar ijobiy yechim topadi. 
Bu borada foyda solig‘i tushumlari muhim ahamiyat kasb etadi, desak mubolag‘a bo‘lmasa kerak.

Mamlakatimizda foyda solig‘i bo‘yicha soliq ma’muriyatchiligini tartibga solish yuzasidan tegishli qonun 
hujjatlari qabul qilingan. Mazkur qonun hujjatlarining asosiy vazifasi soliq qonunchiligini tartibga solib turish 
bilan birgalikda tadbirkorlik subyektlarining qonuniy manfaatlarini himoya qilishdan iboratdir.

O‘zbekiston Respublikasi Soliq kodeksida foyda solig‘ining to‘lovchilari, soliq solish obyekti va soliq bazasi, 
jami daromad tarkibi va xarajatlarning guruhlanishi, soliq stavkalari, soliq davri, soliqni hisoblab chiqarish va 
soliq hisobotini taqdim etish tartibi hamda to‘lash tartib-qoidalari ko‘zda tutilgan [1].

Joriy yil 1-yanvardan boshlab amaldagi Soliq kodeksiga soliq ma’muriyatchiligini yanada takomillashti
rishga qaratilgan ayrim o‘zgartirish va qo‘shimchalar kiritildi [2].

Amaldagi qonunchilikda budjetlararo munosabatlarni tartibga solishning o‘ziga xos xususiyatlari ko‘zda 
tutilgan. Bunda 2024-yil uchun Qoraqalpog‘iston Respublikasi budjetining, viloyatlar va Toshkent shahar 
mahalliy budjetlarining, tumanlar va shaharlar budjetlarining daromadlarini shakllantirishning o‘ziga xos xususi-
yatlari nazarda tutiladi. Foyda solig‘idan tushgan tushumlarning Qoraqalpog‘iston Respublikasining respublika 
budjetiga, viloyatlarning viloyat budjetlariga va Toshkent shahrining shahar budjetiga taqsimlanadigan ulushlari 
belgilab qo‘yilgan [3].

Qonunchilikda xo‘jalik yurituvchi subyektlarlarning mahsulot (ishlar, xizmatlar)ni ishlab chiqarish va sotish 
xarajatlarini aniqlashning yagona metodologik asoslari belgilab qo‘yilganbo‘lib, buxgalteriya hisobi va soliq 
solish maqsadlarida xarajatlarni hisoblab chiqishda paydo bo‘ladigan tafovutlar hisobga olingan holda tegishli 
hujjatlar ishlab chiqilgan. Xo‘jalik yurituvchi subyektlarning raqobatbardoshliligini aniqlash maqsadida ular faoli-
yatining xarajatlarini hisoblab chiqish va moliyaviy natijalarini aniqlash buxgalteriya hisobining asosiy maqsadi 
hisoblanadi. Amaldagi qonunchilikda xarajatlarni guruhlash va moliyaviy natijalarni shakllantirishning asosiy 
qoidalari nazarda tutilgan [4].

Foyda solig‘ining hisoboti belgilangan tartibda tasdiqlanadigan shakllarda tuziladi. Tadbirkorlik subyektlari 
tomonidan taqdim etiladigan foyda solig‘ining soliq hisoboti shakllari tasdiqlangan [5].

T A D Q I Q O T  M E T O D O L O G I YA S I
Ushbu maqolada statistik ma’lumotlarni qiyoslash, solishtirma tahlil, guruhlash va boshqa uslublardan foy-

dalanildi. Shuningdek, foyda solig‘i ma’muriyatchiligini tashkil etish yuzasidan amaldagi qonunchilik normalari 
bo‘yicha ayrim masalalar tahlil qilindi. 

T A H L I L  V A  N A T I J A L A R
O‘zbekiston Respublikasidagi amaldagi qonun hujjatlari o‘rganilishi va tahlil qilinishi natijasida mam-

lakatimizda foyda solig‘i ma’muriyatchiligini tartibga solishga doir bir nechta qonun hujjatlari amalga kiritilganligi 
ma’lum bo‘ldi.

O‘zbekiston Respublikasining Soliq kodeksida foyda solig‘i to‘lovchilari, soliq obyekti, bazasi, daromadlar 
tarkibi va xarajatlarning guruhlanishi, soliq stavkasi, hisoblab chiqarish va hamda to‘lash tartibi belgilangan.

Amaldagi Soliq kodeksiga joriy yil 1-yanvardan boshlab soliq ma’muriyatchiligini yanada takomillashti
rishga qaratilgan ayrim o‘zgartirish va qo‘shimchalar kiritildi. Jumladan, O‘zbekiston Respublikasining “Soliq va 
budjet siyosatining 2024-yilga mo‘ljallangan asosiy yo‘nalishlari qabul qilinganligi munosabati bilan O‘zbekiston 
Respublikasining ayrim qonun hujjatlariga o‘zgartirish va qo‘shimchalar kiritish to‘g‘risida”gi Qonuni bilan Soliq 
kodeksi 340-moddasining ikkinchi qismiga kiritilgan o‘zgartirishlarga ko‘ra jami daromadi joriy soliq davridan 
oldingi soliq davri uchun kiritilgan tuzatishlar hisobga olingan holda o‘n milliard so‘mdan oshadigan foyda 
solig‘ining to‘lovchilari belgilangan tartibda hisoblab chiqarilgan har oylik bo‘nak to‘lovlarini hisobot davri har bir 
oyining yigirma uchinchi kunidan kechiktirmay to‘lashi lozimligi belgilandi.

1	 Ўзбекистон Республикасининг 2019 йил 30 декабрдаги ЎРҚ-599-сонли Қонуни билан қабул қилинган Солиқ кодекси, (Қонун 
ҳужжатлари маълумотлари миллий базаси - Lex.uz); 

2	 Ўзбекистон Республикасининг 2023 йил 28 декабрдаги “Солиқ ва бюджет сиёсатининг 2024 йилга мўлжалланган асосий 
йўналишлари қабул қилинганлиги муносабати билан Ўзбекистон Республикасининг айрим қонун ҳужжатларига ўзгартириш 
ва қўшимчалар киритиш тўғрисида”ги ЎРҚ-891-сонли Қонуни (Қонун ҳужжатлари маълумотлари миллий базаси - Lex.uz);

3	 Ўзбекистон Республикасининг 2023 йил 25 декабрдаги “2024 йил учун Ўзбекистон Республикасининг Давлат бюджети 
тўғрисида”ги ЎРҚ-886-сонли Қонуни (Қонун ҳужжатлари маълумотлари миллий базаси - Lex.uz).

4	 Ўзбекистон Республикаси Вазирлар Маҳкамасининг 1999 йил 5 февралдаги “Маҳсулот (ишлар, хизматлар)ни ишлаб чиқариш 
ва сотиш харажатлари таркиби ҳамда молиявий натижаларни шакллантириш тартиби тўғрисидаги низомни тасдиқлаш 
ҳақида”ги 54-сонли қарори, (Қонун ҳужжатлари маълумотлари миллий базаси - Lex.uz);  

5	 Ўзбекистон Республикаси Давлат солиқ қўмитасининг “Солиқ ҳисоботининг шаклларини тасдиқлаш тўғрисида”ги қарори, 
Адлия вазирлиги томонидан 2020 йил 24 февралда рўйхатдан ўтказилган, рўйхат рақами 3221, (Қонун ҳужжатлари 
маълумотлари миллий базаси - Lex.uz).  

O‘zbekiston Respublikasining “2024-yil uchun O‘zbekiston Respublikasining Davlat budjeti to‘g‘risida”gi 
Qonuni va  O‘zbekiston Respublikasining “2024 yil uchun O‘zbekiston Respublikasining Davlat budjeti to‘g‘risi-
da”gi6 Qonuni ijrosini ta’minlash chora-tadbirlari to‘g‘risidagi qarorida respublika budjeti daromadlarida foyda 
solig‘ining ulushi, foyda solig‘idan tushgan tushumlarning taqsimlanishi, foyda solig‘i to‘liqligicha respublika 
budjetiga yo‘naltiriladigan yirik soliq to‘lovchilar ro‘yxati, ayrim yirik davlat korxonalari uchun foyda solig‘i stavka-
lari ko‘zda tutilgan.

O‘zbekiston Respublikasi Vazirlar Mahkamasining “Mahsulot (ishlar, xizmatlar)ni ishlab chiqarish va sotish 
xarajatlari tarkibi hamda moliyaviy natijalarni shakllantirish tartibi to‘g‘risidagi nizomni tasdiqlash haqida”gi7 
qarori bilan tasdiqlangan nizomda moliyaviy natijalarni shakllantirish, xo‘jalik yurituvchi subyektning moli-
ya-xo‘jalik faoliyati bilan bog‘liq xarajatlar ro‘yxati, mahsulot (ishlar, xizmatlar)ning ishlab chiqarish tannarxiga 
kiritiladigan xarajatlar tarkibi, davr xarajatlari, xo‘jalik yurituvchi subyektlarning ishlab chiqarish-xo‘jalik faoliyati 
natijasida olinadigan daromadlar ro‘yxati, tovar-moddiy zaxiralarni, tugallanmagan ishlab chiqarishlarni, shu
ningdek, kelgusi davrlar xarajatlarini baholash kabilar ko‘zda tutilgan.

X U L O S A  V A  T A K L I F L A R
Ma’lumki, O‘zbekiston Respublikasi Soliq kodeksi 294-moddasida foyda solig‘ining to‘lovchilari ko‘zda 

tutilgan. Unda belgilanishicha mazkur soliqning to‘lovchilari 6 ta toifani qamrab oladi. Mazkur 6 ta toifadagi foyda 
solig‘i to‘lovchilarini qamrab oluvchi tadbirkorlik subyektlari o‘z faoliyatining ma’lum bir davri yakunida foydaga 
ega bo‘lsalar (ya’ni daromadlari va xarajatlari o‘rtasidagi farq ijobiy bo‘lsa) foyda solig‘ining birinchi zaruriy ele-
menti yuzaga keladi hamda soliq to‘lash majburiyati paydo bo‘ladi. Agarda foyda solig‘i to‘lovchilarning mazkur 
6 ta toifasidan birortasi faoliyatini zarar bilan yakunlasa, bunday vaziyatda tushumlar kamayishiga olib keladi, 
bu esa, o‘z navbatida, davlat o‘z oldiga qo‘ygan ayrim vazifalarni to‘liq bajarishi uchun moliyaviy mablag‘lar 
kamayishi sababli ularni yetarli darajada ta’minlay olmasligiga, yoki faoliyati zarar bilan yakunlangan korxo-
nalarda ish haqi berilmasligi (kechikib berilishi), yoxud buning natijasida ishsizlik yuzaga kelishi, korxonada 
mehnatga haq to‘lash fondining kamayishi, bu esa yana boshqa turdagi soliq tushumlarining mos ravishda 
pasayishiga olib keladi. Bizningcha bu kabi muammoli vaziyatlar soliq ma’muriyatchiligi tizimidagi “fiskal” va 
“rag‘batlantiruvchi” funksiyalardan o‘z o‘rnida foydalanmaslik (yoki foydalanishni yo‘lga qo‘ymaslik) oqibatida 
yuzaga keladi.

Hozirgi kunda, soliq tushumlarini soliqlarning yuqoridagi 2 ta funksiyasi “Oltin nuqtasini” topa olish va 
munosib yo‘lga qo‘yish orqali yanada ko‘paytirishga yetarli imkoniyatlar mavjud, desak noto‘g‘ri bo‘lmasa kerak. 
Fikrimizcha, ushbu “Oltin nuqtasini” topa olmaslik faqat va faqat jamiyat va davlat manfaatlariga zarar kelti
rishdan boshqa narsa emasligini hammamiz tushunamiz, albatta. Ya’ni xalqimizda bir yaxshi naql bor, “six 
ham, kabob ham kuymasligi kerak”. Bundan kelib chiqadiki, soliqlarning faqatgina “fiskal” funksiyasi emas, balki 
“rag‘batlantiruvchi” funksiyasi ham muhimdir. Chunki har ikkalasi ham bir biriga chambarchas bog‘liqdir, agar 
faqatgina bittasi ishlasa ikkinchisini ham alaloqibat buzilishiga, ishdan chiqishiga olib keladi, natijada esa har 
ikkalasi ham ishlamay qo‘yadi, buning oqibati esa og‘irdir. Bu esa, soliq ma’muriyatchiligida “davolash” talab 
etilayotgan zarur masaladir.

Bugungi kunda ma’lum bir davrdagi faoliyatining yakuni zarar bilan tugayotgan korxonalar haqida so‘z 
yuritar ekanmiz, ular haqiqatdan ham ba’zi bir sabablar tufayli daromad va xarajatlar o‘rtasida paydo bo‘lgan 
salbiy farq oqibatida, yoki xarajatlarini sun’iy ravishda oshirib ko‘rsatish orqali soliq to‘lashdan bo‘yin tovlash 
maqsadida, soliq yukining yuqoriligi, soliq ma’muriyatchiligining murakkabligi, “rag‘batlantirish” funksiyasining 
aniq va manzilli qo‘llanilmasligi oqibatida boshqa tadbirkorlarga ham “qo‘shimcha soliq yuki” paydo bo‘layot-
ganligi va boshqa shu kabi omillar ta’sirida yuzaga kelayotganligini, shuningdek, bu holat kelgusi davrlarda 
“ko‘payishi” (yoxud ko‘lami “kengayishi”) ham mumkinligini aytish o‘rinlidir.

Foyda solig‘ining mohiyatidan ma’lumki, modomiki korxona faoliyatini foyda bilan yakunlashi lozim ekan, 
buning uchun unga davlat tomonidan ko‘mak ko‘rsatish hamda turli ko‘rinishda qo‘llab-quvvatlashga ehtiyoj 
yuzaga keladi. Bu ko‘mak berish yoki qo‘llab quvvatlash faqatgina soliq imtiyozlari berishni anglatmasligini 
barchamiz tushunamiz, albatta. Chunki ortiqcha imtiyozlar berilishi tadbirkorlik subyektida “boqimandalik” kay-
fiyatini ham shakllanishiga olib kelishi mumkin. Demak, barqaror samarali soliq ma’muriyatchiligida soliqlarning 
“rag‘batlantirish” funksiyasi shunday ishlashi kerakki, tadbirkor foyda olishga intilishi bilan birgalikda daromadini 
yashirmaganligi, yangi ish o‘rinlari yaratganligi, rentabelligini muntazam oshirib borayotganligi, soliqlarni o‘z 
vaqtida to‘lab kelayotganligi kabi bir nechta ijobiy omillari tufayli davlat tomonidan munosib rag‘batlantirilishi 
natijasida, mazkur erishgan ijobiy omillar safini yanada kengaytirishga intilish uyg‘onishi lozim.

Ayni vaqtda yurtimizda joriy yil boshidan soliqlarni o‘z vaqtida to‘lab, qonunchilik talablariga amal qilgan 
holda faoliyat yuritayotgan tadbirkorlik subyektlariga yanada qulay shart-sharoitlar yaratish va ularni rag‘bat-

6	  lex.uz›docs/6721144
7	  lex.uz›docs/264422

Slantirish maqsadida tadbirkorlik subyektlarining barqarorlik reytingini joriy etilganligi, ushbu reyting doirasida 

tadbirkorlik subyektlariga bir qator rag‘batlantirish choralarining ko‘rilishi ham soliq tizimining “rag‘batlantirish” 
funksiyasining yangicha ko‘rinishdagi bir chora-tadbiri bo‘ldi, desak noto‘g‘ri bo‘lmaydi. Bu kabi rag‘batlantirish 
choralarining yangicha ko‘rinishlari amaliyotga joriy etilishi jamiyat va davlat manfaatlari uchun birdek foydalidir.

Bizningcha, foyda solig‘i bo‘yicha amaldagi soliq imtiyozlarini tanqidiy ko‘rib chiqish orqali ayrimlarini bekor 
qilish, daromadini yashirmagan holda yangi ish o‘rinlarini yaratish orqali xodimlar soni va mehnatga haq to‘lash 
fondini hamda korxona rentabelligini muntazam oshirib borayotgan subyektlarni imtiyozli qo‘llab-quvvatlash 
lozim. Shu bilan birga, soliqlarni o‘z vaqtida to‘lab kelayotgan tadbirkorlik subyektlariga pasaytiruvchi soliq 
stavkalarini qo‘llash amaliyotini joriy etish kabi rag‘batlantiruvchi mexanizmlarning qo‘llanilishi soliq to‘lovchilar 
soni  va soliq tushumlarining yanada ko‘payishiga asos bo‘ladi. Bundan tashqari, yashirin iqtisodiyotning oldi 
olinishiga, davlat va jamiyatning, tadbirkorlarning har tomonlama taraqqiy etishiga xizmat qilishi bilan muhim 
ahamiyat kasb etadi.

Zero, shuni to‘laqonli tushunib yetishimiz kerakki, har bir fuqaro, har bir tadbirkor to‘layotgan soliqlari uning 
ziyoniga emas, balki foydasiga xizmat qiladi. Agarda to‘lashdan bo‘yin tovlasa, foydasiga emas, balki zarariga 
olib boruvchi yo‘lni tanlaganini bildiradi. Chunki to‘layotgan soliqlarning zamirida o‘zimizning manfaatimiz, sifatli 
ta’lim, sifatli tibbiy xizmat, sifatli ijtimoiy himoya, xavfsiz va ijtimoiy-siyosiy barqarorligi har tomonlama ta’min-
langan mamlakat namoyon bo‘ladi. Agarda aksincha bo‘ladigan bo‘lsa, avvalombor birgina sifatsiz ta’lim, buning 
natijasi esa ko‘plab salbiy oqibatlarni keltirib chiqarishi bilan bizni ogohlikka chorlashi lozim. Demak, soliqlar 
nafaqat davlat budjetining iqtisodiy tayanchi, balki farzandlarimizning sifatli ta’lim olishi orqali ilm cho‘qqilarini 
egallashlariga, bu esa mamlakatda ilm-fanning taraqqiy etishiga xizmat qiladi, dunyoning ilm orqali taraqqiyoiga 
erishgan mamlakatlari safidan munosib o‘rin egallashiga xizmat qiladi, deb hisoblaymiz.

Foydalanilgan adabiyotlar ro‘yxati
1.	 Ўзбекистон Республикасининг 2019 йил 30 декабрдаги ЎРҚ-599 сонли Қонуни билан қабул қилинган Солиқ 

кодекси, (Қонун ҳужжатлари маълумотлари миллий базаси - Lex.uz). 
2.	 Ўзбекистон Республикасининг 2023 йил 28 декабрдаги “Солиқ ва буджет сиёсатининг 2024 йилга мўлжалланган 

асосий йўналишлари қабул қилинганлиги муносабати билан Ўзбекистон Республикасининг айрим қонун 
ҳужжатларига ўзгартириш ва қўшимчалар киритиш тўғрисида”ги 891-сон Қонунига (Қонун ҳужжатлари 
маълумотлари миллий базаси - Lex.uz).

3.	 Ўзбекистон Республикасининг 2023 йил 25 декабрдаги “2024 йил учун Ўзбекистон Республикасининг Давлат 
буджети тўғрисида”ги ЎРҚ-886-сонли Қонуни (Қонун ҳужжатлари маълумотлари миллий базаси - Lex.uz).

4.	 Ўзбекистон Республикаси Президентининг 2024 йил 1 январдаги “Ўзбекистон Республикасининг “2024 йил учун 
Ўзбекистон Республикасининг Давлат буюджети тўғрисида”ги қонуни ижросини таъминлаш чора-тадбирлари 
тўғрисида” ПҚ-422-сон қарор (Қонун ҳужжатлари маълумотлари миллий базаси - Lex.uz).

5.	 Ўзбекистон Республикаси Вазирлар Маҳкамасининг 1999 йил 5 февралдаги “Маҳсулот (ишлар, хизматлар)
ни ишлаб чиқариш ва сотиш харажатлари таркиби ҳамда молиявий натижаларни шакллантириш тартиби 
тўғрисидаги низомни тасдиқлаш ҳақида”ги 54-сонли қарори, (Қонун ҳужжатлари маълумотлари миллий базаси 
- Lex.uz). 

6.	 Ўзбекистон Республикаси Давлат солиқ қўмитасининг “Солиқ ҳисоботининг шаклларини тасдиқлаш тўғрисида”ги 
қарори, Адлия вазирлиги томонидан 2020 йил 24 февралда рўйхатдан ўтказилган, рўйхат рақами 3221, (Қонун 
ҳужжатлари маълумотлари миллий базаси - Lex.uz).

